Formannafundur BHS 2009

Árlega er haldinn fundur formanna aðildarfélaga BHS í nóvember þar sem mótuð er fagleg stefna BHS í hverri búgrein fyrir sig og hugað að málum til Búnaðarþings. 

Stefna stjórnar BHS er að dreifa þessum fundum um starfssvæðið.

Formannafundurinn í ár verður haldinn í 

Sævangi – Sauðfjársetrinu á Ströndum 

miðvikudaginn 11. nóvember 2009 og hefst kl 11:00.

Rúta frá Blönduósi kl 8:45 - Hvammstangavegamót 9:20 – Staðarskáli 9:40

Dagskrá:

11:00 – 12:00 
Farið yfir faglegt starf í einstökum búgreinum hjá BHS 

12:00 – 13:00 
Matarhlé

13:00 – 13:20:
Heimamenn segja frá helstu vaxtarsprotum á Ströndum

13:20 – 14:00
Eyþór Einarsson ráðunautur í Skagafirði : 

                 
Rafrænt kjötmat á íslensku lambakjöti, samhengi líflambamælinga og kjöthlutfalls lambaskrokka, samhengi fallþunga og fitumats ofl.

                
Eyþór hefur undanfarin ár verið í framhaldsnámi við LBHÍ og skoðað ýmislegt sem tengist rafrænu kjötmati og þá möguleika sem það býður upp á. 

14:00 – 14:20
Umræður

14:20 – 15:00 Faglegt starf BHS  – breytingar á skipulagi leiðbeiningaþjónustu á landsvísu 

15:00 – 15:30
Kaffi

15:30: 17:00
Mál til Búnaðarþings

Önnur mál

17:00

Fundarslit

Fundurinn er fyrst og fremst haldinn til að styrkja tengslin milli bænda og Búnaðarsambandsins á svæðinu. Því er mjög mikilvægt að ef aðildarfélög BHS hafa ákveðnar hugmyndir um breyttar áherslur í leiðbeiningastarfinu eða um ný verkefni sem þarf að sinna að slíkar hugmyndir séu ræddar á þessum fundi. 








________________________________ 








Gunnar Ríkharðsson, framkvæmdastjóri

Á formannafund 2009 eru boðaðir formenn búnaðar- og búgreinafélaga og búnaðarþingsfulltrúar á svæði BHS svo og stjórn og starfsmenn BHS:

Félag sauðfjárbænda í Austur-Húnavatnssýslu, formaður Jón K. Sigmarsson, Hæli
Félag sauðfjárbænda í Vestur-Húnavatnssýslu, formaður Böðvar S. Böðvarsson, Mýrum II 
Félag sauðfjárbænda í Strandasýslu, formaður Guðbrandur Björnsson, Smáhömrum

Félag kúabænda í Austur-Húnavatnssýslu, formaður Magnús Sigurðsson, Hnjúki
Nautgriparæktarfélag Vestur-Húnavatnssýslu, formaður Pétur Sigurvaldason, Torfustöðum

Hrossaræktarsamtök Vestur-Húnavatnssýslu, formaður Þórir Ísólfsson, Lækjamóti
Samtök hrossabænda Austur-Húnavatnssýslu, formaður Magnús Jósefsson Steinnesi

Búnaðarfélög Austur-Húnavatnssýslu
Búnaðarfélag Áshrepps, formaður Sigurður Ólafsson, Brúsastöðum
Búnaðarfélag Sveinsstaðahrepps, formaður Gunnar Ellertsson, Bjarnastöðum
Búnaðarfélag Torfalækjarhrepps, formaður Jón Kristófer Sigmarsson, Hæli
Búnaðarfélag Svínavatnshrepps, formaður Ægir Sigurgeirsson, Stekkjardal
Búnaðarfélag Bólstaðarhlíðarhepps, formaður Friðgeir Jónasson, Blöndudalshólum
Búnaðarfélag Engihlíðarhrepps, formaður Ragnar Sigtryggsson, Bakkakoti
Búnaðarfélag Skagahrepps, formaður Guðjón Ingimarsson, Hofi

Búnaðarfélög Vestur-Húnavatnssýslu
Búnaðarfélag Víðdælinga, formaður Örn Óli Andrésson, Bakka
Búnaðarfélag Vatnsnesinga, formaður Halldór Líndal Jósafatsson, Vatnshól
Búnaðarfélag Miðfirðinga, formaður Gísli G. Magnússon, Staðarbakka
Búnaðarfélag Staðarhrepps, formaður Ásgeir Sverrisson, Brautarholti

Búnaðarfélög Strandasýslu
Búnaðarfélag Árneshrepps, formaður Björn Torfason, Melum
Búnaðarfélag Kaldrananeshrepps, formaður Ólafur Ingimundarson, Svanshóli
Búnaðarfélag Kirkjubólshrepps, formaður Reynir Björnsson, Miðdalsgröf
Búnaðarfélag Bitru og Bæjarhrepps formaður, Guðbjörg Jónsdóttir, Kolbeinsá
Búnaðarfélag Nauteyrahrepps, formaður Jón Guðjónsson, Laugalandi


Búnaðarþingsfulltrúar BHS

Jón Gíslason, Stóra - Búrfelli 

A-Hún

Gunnar Þorgeirsson, Efri Fitjum
V-Hún

Jóhann Ragnarsson, Laxárdal
Strandir

Stjórn BHS:

Jón Gíslason, Stóra-Búrfelli

Linda Björk Ævarsdóttir, Steinnýjarstöðum

Matthías Lýðsson, Húsavík

Ólafur Benediktsson, Miðhópi

Skúli Einarsson, Tannstaðabakka

Ráðunautar BHS:

Anna Margrét Jónsdóttir

Kristján Ó. Eymundsson

Gunnar Ríkharðsson

Þórður Pálsson

Svanborg Einarsdóttir

Hallfríður Ólafsdóttir

Fundargerð formannafundar BHS 2009

Fundarsetning. 

Jón Gíslason formaður BHS setti fundinn og bauð fundarmenn velkomna. Hann gerði það að tillögu sinni að Gunnar Ríkharðsson stjórnaði fundi og Anna Margrét Jónsdóttir ritaði fundargerð. Tóku þau svo til starfa. 

Skýrsla framkvæmdastjóra
Stjórn BHS:

Jón Gíslason, Stóra-Búrfelli, formaður

Skúli Einarsson, Tannstaðabakka, varaformaður

Linda Björk Ævarsdóttir, Steinnýjarstöðum

Matthías Lýðsson, Húsavík

Ólafur Benediktsson, Miðhópi

Matthías kom inn í stjórn á síðasta aðalfundi í stað Jóhanns í Laxárdal

1. Starfsfólk BHS:

Ráðunautar hjá BHS eru Anna Margrét Jónsdóttir, Þórður Pálsson, Kristján Eymundsson og Gunnar Ríkharðsson í hlutastarfi.  Svanborg aðstoðar okkur á vorin við búfjáreftirlit og á haustin við lambaskoðanir og það sama hefur Hallfríður Ósk Ólafsdóttir gert undanfarin ár – en hún stundar jafnframt framhaldsnám á Hvanneyri.

Anna Margrét var í fæðingarorlofi fyrstu 3 mán ársins og Kristján tók 1.5 mán seinnipart sumars og mun taka annað eins í upphafi næsta árs.

Verktakar í kúasæðingum eru Gísli á Mosfelli, Ólafur í Miðhópi og Gunnar á Fitjum. 

2. Samskipti við bændur

Enginn ráðunautur hefur fasta viðveru á vestari hluta starfssvæðis BHS en við reynum að hafa opna skrifstofu á Hvammstanga alla þriðjudaga. 

Staðsetning ráðunauta og vegalengdir á starfssvæðinu ýta mjög undir það að sími (451-2602), tölvupóstur (rhs@bondi.is) og heimasíða BHS (rhs.is) séu nýtt eins og frekast er kostur í samskiptum bænda og ráðunauta.

Aukin tölvusamskipti með bættri netvæðingu á svæðinu - netfangalisti

3. Rekstur BHS á árinu 2008:

Rekstrartekjur námu alls 45.017.518 kr og rekstrargjöld 40.750.164 kr. Fjármagnstekjur umfram fjármagnsgjöld námu 2.072.529 kr og nam hagnaður ársins því 6.339.883 kr. Eignir Búnaðarsambandsins í lok árs námu 35.474.163,  skuldir 16.311.757 kr og eigið fé því 19.162.406 

Fasteignir gömlu búnaðarsambandanna á Blönduósi og Hvammstanga hafa ekki ennþá verið formlega færðar yfir til  BHS. Ákveðið var að gera það ekki fyrr en endanleg sameining búnaðarsambandanna klárast og gömlu samböndin verða lögð niður. Það hefur fram að þessu staðið á því að skuldbindingar Búnaðarsambands Strandamanna vegna bókaútgáfu skýrðust betur en vonandi sér nú fljótlega fyrir endann á því máli.

Kúasæðingarnar skiluðu tekjum upp á 13.361.900 kr og námu gjöld vegna þeirra 11.201.959 kr. Hagnaður af rekstri þeirra nam því 2.159.941 kr.

Sæðingagjöld voru lækkuð frá 1.maí 2009 og með því er stefnt að því að minnka hagnað af kúasæðingum um 1.900 þús á árinu. Sæðingagjöldin sem kúabændur greiða beint eru þó aðeins brot af kostnaði við sæðingarnar – hitt kemur inn sem framlag skv búnaðarlaga- og mjólkursamningi. Núna greiðum við sæðingamönnum 4.620 kr án vsk fyrir hverja sæðingu og er þá allur akstur innifalinn. 

Rekstrarumhverfi Búnaðarsambanda:

- niðurskurður á framlögum skv búnaðarlagasamningi (ca 100 millj.v. 2010 og meira v. 2011)

- endurskoðun búnaðargjalds ?

4. Búfjáreftirlit:

BHS sér um eftirlitið í Húnavatnssýslum og í  Bæjarhreppi og hluta af Bitru þ.e. svæðinu er skipt eftir sauðfjárveikivarnarhólfum. 

Í upphafi árs fer alltaf nokkuð mikil vinna í frágang á skýrsluhaldi frá árinu áður og skil á skýrslum í tengslum við búfjáreftirlit. 

Frá febrúar og alveg fram í apríl er mikið álag vegna framkvæmdar á búfjáreftirliti og eftirliti með gæðastýringu í sauðfjárrækt. Ennfremur erum við þá kölluð til ef einhver álitamál koma upp varðandi umhirðu búfjár á öðrum hluta svæðisins þ.e. í Strandasýslu norðan Bæjarhrepps.

Ekki eru þó margir á svæði BHS sem þurfa á sérstöku eftirliti að halda en þó alltaf einhverjir. 

5. Kosningar um breytingar á búvörusamningum

Breytingar á búvörusamningum  - Samningarnir lengdir um tvö ár á móti skerðingum


Í fjárlögum ársins 2009 var ákveðið að skerða samningsbundnar greiðslur samkvæmt búvörusamningum vegna fyrirséðra erfiðleika í ríkisfjármálum í kjölfar bankahrunsins. Bændasamtök Íslands og búgreinafélögin mótmæltu strax þeim gjörningi og hafa haldið því fram að þar hafi verið um samningsrof að ræða. Aðilar hafa síðan kannað nánar réttarstöðu gildandi samninga og er niðurstaðan sú að veruleg réttaróvissa ríki um ofangreindar skerðingar gagnvart rétti einstakra bænda. Af þessum sökum fóru fram samningaviðræður milli ríkisvaldsins og bænda og náðist sátt um svofelldar breytingar á gildandi búvörusamningum: 


• Framlög á árinu 2009 verði samkvæmt fjárlögum. 
• Framlög ársins 2010 verði 2% hærri en 2009, óháð verðlagsþróun. 
• Árið 2011 hækki framlög aftur um 2%, en auk þess bætist við helmingur af því sem upp á vantar til að framlag ársins uppfylli ákvæði gildandi samnings. Þó verði hækkun milli ára ekki umfram 5%. 
• Árið 2012 verði greitt samkvæmt gildandi samningi, en þó með fyrirvara um 5% hámarkshækkun eins og árið 2011. 
• Samningarnir verði framlengdir um tvö ár, að mestu á óbreyttum forsendum
Skerðing á framlögum er áætluð 600-800 milljónir – háð verðlagsþróun

Á svæði BHS höfðu 123 aðilar (9%) atkvæðisrétt um mjólkursamning en 392 (16%) um sauðfjársamning. Á landsvísu var kosningaþáttaka um mjólkursamning um 56% og 83% sögðu já. Um sauðfjársamning greiddu 46% atkvæði og já sögðu 82 %.   

6. Búnaðarþingskosningar 2009

Hefð er fyrir almennri kosningu bænda í V-Hún en kosningu á aðalfundi í A-Hún og á Ströndum. Stjórn BHS ákvað að að kjósa skyldi Búnaðarþingsfulltrúa fyrir öll svæði BHS á aðalfundi 2009. Á hverju svæði gátu 20 félagsmenn eða 10% félagsmanna farið fram á almenna kosningu. Engin slík krafa kom fram og var því kosið fyrir öll svæðin á aðalfundinum. 

Búnaðarþingsfulltrúar til næstu þriggja ára (2010 -2012) eru þvi:

A-Hún - Jón Gíslason Stóra Búrfelli – til vara Anna Margrét Sölvabakka

V-Hún - Gunnar Þorgeirsson Efri Fitjum – til vara Ingi Hjörtur Svertingsstöðum

Strandir - Jóhann Ragnarsson Laxárdal – til vara Matthías Lýðsson í Húsavík 

7. Þróunarsjóður BHS

Sjóðurinn var stofnaður við sameiningu búnaðarsambandanna – í honum eru nú um 6,2 milljónir – heimilt er að ráðstafa vöxtum

Á árinu 2008 var ákveðið að styrkja nemendur í landbúnaðartengdu námi – 10 aðilar hlutu 50 þús kr styrk hver

Sömu úthlutunarreglur voru ákveðnar vegna 2009 – umsóknarfrestur er nýliðinn

8. Dýralæknamál

“Fundur formanna aðildarfélaga BHS 2008 samþykkir að fela stjórn BHS að semja ályktun til Matvælastofnunar um að laga þurfi verulega afleysingamál dýralækna á landsbyggðinni. Þetta tengist einnig fjarveru dýralækna frá almennri þjónustu í sláturtíð.”

Samþykkt samhljóða

Afgr: talaði við Halldór – hann ætlaði að skoða málið

Nýtt “Matvælafrumvarp : Héraðsdýralæknum fækkað úr 14 í 6

Vesturumdæmi: Vesturland, Vestfirðir, Árneshreppur og Strandabyggð (ekkert sláturhús)

Norðvesturumdæmi : Skagafjörður, Húnavatnssýslur og Bæjarhreppur ( 3 sláturhús)

Héraðsdýralæknar mega ekki stunda lækningar nema í neyðartilfellum en inn á svæðin verða ráðnir eftirlitsdýralæknar sem geta verið í hlutastarfi við útselda þjónustu og hluta í eftirliti

9. Skuldastaða bænda – hvað hefur breyst frá síðasta formannafundi


- mjög erfið staða hjá ákveðnum hópi bænda

- einhver hreyfing að komast á fjármál bænda núna


- “ best að borga ef einhver möguleiki er á því “

10. Aðalfundur BHS var haldinn í Ásbyrgi 21 apríl 2009

Erna Bjarnadóttir var gestur fundarins

Tillögur frá aðalfundi BHS 2009

1. Aðalfundur BHS haldinn 21. apríl 2009 í Ásbyrgi Laugarbakka samþykkir að frá og með 1. maí 2009 verði veittur afsláttur af gjaldskrá kúasæðinga þannig að kvígusæðing verði á 500 kr, kúasæðing á 500 kr. og sæðing á kúm utan skýrsluhalds og hjá framleiðendum utan BHS verði 2.200 kr. Fangskoðun á kúm verði án gjalds næsta árið. Samþykkt samhljóða

Afgr.: Gjaldskrá var breytt frá 1.maí 2009

2. Aðalfundur BHS haldinn 21. apríl 2009 í Ásbyrgi Laugarbakka skorar á sláturleyfishafa að gera bændum grein fyrir því ef þeir hafa slátrað kindum sem eru lambfullar. 

Greinargerð: Ljóst er að bændur eru farnir að slátra í auknum mæli í vetrarslátrun kindum sem talið er að séu geldar og eru farnir að treysta á fangskoðun sem er ekki örugg. 

Samþykkt samhljóða

Afgr: Bréf sent Samtökum Sláturleyfishafa

3. Aðalfundur BHS haldinn 21. apríl 2009 í Ásbyrgi Laugarbakka skorar á landbúnaðarráðherra að standa við gefna yfirlýsingu um viðhald og endurnýjun á varnarlínum vegna sauðfjársjúkdóma. 

Samþykkt samhljóða

Afgr: Bréf sent ráðherra

4. Aðalfundur BHS haldinn 21. apríl 2009 í Ásbyrgi Laugarbakka krefst þess að Matvælastofnun geri bændum grein fyrir niðurstöðu greininga á öllum sýnum sem tekin eru í sláturhúsum úr þeirra sláturhóp hvort sem niðurstaðan er neikvæð eða jákvæð. 

Samþykkt samhljóða

Afgr: Bréf sent Yfirdýralækni

5. Aðalfundur BHS haldinn 21. apríl 2009 í Ásbyrgi samþykkir að árgjald árið 2009 verði 3.000 kr á hvern félagsmann. Hjón og sambýlisfólk greiði eitt gjald. Framkvæmdastjóra BHS verði falið að leita hagkvæmustu leiða í innheimtu á félagsgjöldum. Greiða skal árgjald fyrir áramót. Samþykkt samhljóða

6. Aðalfundur BHS haldinn 21. apríl 2009 í Ásbyrgi samþykkir að fulltrúar á aðalfundi BHS fái greitt sem nemur árgjaldi til BHS fyrir fundinn auk aksturspeninga skv. ríkistaxta fyrir akstur umfram 120 km gegn framvísun reiknings. Samþykkt samhljóða

7. Aðalfundur BHS haldinn 21. apríl 2009 í Ásbyrgi samþykkir að laun stjórnarmanna verði sem hér segir:

Formaður fái 50.000 kr á ári

Aðrir stjórnarmenn fái 20.000 kr á ári

Auk þess fái stjórnarmenn 8.000 kr fyrir hvern fund svo og akstur skv. ríkistaxta. 

Skoðunarmenn fái 10.000 kr á ári og akstur skv. ríkistaxta. Samþykkt samhljóða

8. Aðalfundur BHS haldinn 21. apríl 2009 í Ásbyrgi samþykkir reikninga BHS fyrir árið 2008 eins og þeir hafa verið lagðir fram á fundinum. Samþykkt samhljóða.

9. Aðalfundur Búnaðarsambands Húnaþings og Stranda haldinn í Ásbyrgi 21. apríl 2009 tekur undir ályktun Búnaðarþings um að skipuð verði nefnd til að endurskoða innheimtu búnaðargjalds. Aðalfundurinn leggur áherslu á:

· að skoðað verði sérstaklega hvort komi til greina að setja inn hámarksgreiðslu einstaklinga og lögaðila,

· að skoðað verði hvort möguleikar séu á að hagræða í rekstri BÍ og búnaðarsambanda til að koma til móts við breytingu á búnaðargjaldsinnheimtu

· að skoðaðar verðir leiðir til að fjármagna starfsemi BÍ með öðrum hætti en með búnaðargjaldi, t.d. með meiri þjónustugjöldum en nú er og með félagsgjöldum bænda. 

Samþykkt samhljóða

Sent Eiríki Blöndal hjá BÍ

10. Endurbætur á húsnæði á Blönduósi

Aðalfundur BHS haldinn 21. apríl 2009 í Ásbyrgi Laugarbakka felur stjórn að boða til fundar með eignaraðilum efri hæðar á Húnabraut 13 þar sem farið verður yfir hvaða viðhald þarf að fara fram og hvað það kostar. Forgangsraða viðhaldsverkefnum þannig að kostnaður fari ekki úr böndum. 

Samþykkt samhljóða

Faglegt starf í einstökum búgreinum – skýrslur ráðunauta

Hrossarækt 2009 – 2010  (GR)

1. Skýrsluhald. Stærsti hluti vinnu vegna hrossaræktar tengist skýrsluhaldinu. BHS sér nú um allt skýrsluhald í hrossarækt á starfssvæði sínu og fær greitt fyrir það frá Bændasamtökum Íslands í samræmi við fjölda skráðra folalda á svæðinu. Mjög mikilvægt er því að þáttaka í skýrsluhaldinu sé góð. Skýrsluhaldsforritið Worldfengur er í stöðugri þróun – það nýjasta er að þegar viðkomandi kemur inn í forritið er hægt að velja s.k. heimarétt en þar eru öll hross sem skráð eru á kennitölu þess sem skráði sig inn í forritið. Þarna getur eigandinn sjálfur m.a. selt sín hross og fargað þeim og skráð sín folöld að því tilskyldu að hryssan hafi verið skráð hjá stóðhesti árið áður. Aðgang að WF geta nú allir fengið frítt sem eru félagar í Hrossaræktarsamtökum eða Hestamannafélögum.

2. Kynbótasýningar. Á árinu 2009 voru haldnar tvær kynbótasýningar á Blönduósi – önnur í byrjun júní og svo síðsumarsýning í ágúst og alls komu til dóms tæplega 150 hross. Gekk þetta allt vel fyrir sig. Umræða er nú á vettvangi Félags Hrossabænda hvort kynbótasýningar eigi að hluta til a.m.k. að fara fram á hringvelli – verður gerð tilraun með það á síðsumarssýningu á Hellu á næsta ári.

3. Ungfolaskoðanir. Sum ár hefur verið upp á að kynbótadómarar fari heim á bæi og skoði efnilega ungfola snemma vors og gefi bændum skriflega umsögn varðandi byggingu og hreyfingar. Hefur þetta líkað vel en ekki tekist að bjóða upp á þetta öll ár. Ef áhugi er fyrir þessu er sjálfsagt að reyna að verða við því.

4. Dna-sýnataka og örmerking. Sífellt meiri kröfur er verið að gera varðandi ættfærslur hrossa svo gagnagrunnurinn Worldfengur verði eins réttur og framast er unnt. Nú er svo komið að engin hross fá A-vottun út á ætterni nema ætterni þeirra hafi verið staðfest með dna-greiningu. Stroksýni úr nös eru nú notuð til dna greininga á hrossum og sér BHS um töku þeirra á svæðinu. Rétt er að minna á að skv reglugerð eiga nú öll hross sem fædd eru árið 2003 og síðar að vera einstklingsmerkt þ.e. annað hvort örmerkt eða frostmerkt og ásetningsfolöld skal merkja áður en þau ná 10 mánaða aldri. Kröfur eru nú að aukast um að þessu verði fylgt eftir í sláturhúsum 

5. Fundir, námskeið, sýningar
Nautgriparæktin  2009-2010  (ÞP)

Skýrsluhald:

Mest af mínum tíma fer í að sinna skýrsluhaldi í nautgriparækt. Ég sé um skráningar á mjólkurskýrslum og einnig sé ég um skráningu á gripum fyrir þá sem ekki eru í skýrsluhaldi eða eru í nautakjötsframleiðslu. Nú fara engar skýrslur til skráningar í Reykjavík eins og áður var heldur eru þær færðar inn hér.

Svæðið er nú gert upp sem ein heild en ekki skipt uppí þrennt eins og áður var.

Samtals eru 52 mjólkurframleiðendur á svæðinu og þar af eru 45 í skýrsluhaldi og 7 utan skýrsluhalds. Huppann skýrsluhaldsforritið er nokkuð útbreytt á svæðinu og eru notendur orðnir  30. Enn er forritið í ákveðinni þróun og frá síðasta ári hafa komið inn skráningar á sæðingum, skráningar á mjaltaathugunum og eflaust er ég að gleyma einhverjum atriðum.

Kúadómar:

Nú eru kúadómar orðnir eitt af mínum föstu verkefnum og er ég að dæma rúmlega 350 kýr á ári en þeim hefur farið fjölgandi ár frá ári þar sem aukin hluti kúnna er nú ættfærður. Stefnt er á að kýrnar verði dæmdar meira jafnóðum og þær koma í framleiðslu en ekki bara einu sinni ári eins og verið hefur hingað til. Líklegt er að stærri bændur fái þá fleiri heimsóknir á ári heldur en þeir sem eru með færri kýr.

Gæðastýring:

Gæðastýring í skýrsluhaldi mjólkurframleiðslu hefur verið tekin upp og fá þá bændur greitt ef þeir uppfylla fyrirfram ákveðin skilyrði svo sem að mjólkurskýrslurnar uppfylli ákveðin lágmarksskilyrði, skila skýrslum á réttum tíma, að skýrslurnar séu rétt útfylltar og taka mjólkursýni úr hverri kú ársfjórðungslega. 

Fóðuráætlanir:

Áætlað var að nú væri byrjað að nota samnorrænt fóðuráætlanforrit – NorFor – til fóðuráætlangerðar en það hefur tafist. Allmargir bændur taka heysýni og senda til efnagreininga og hægt er að styðjast við einfaldari fóðuráætlanaforrit til að leiðbeina þeim varðandi fóðrun. 

Klaufskurður:

Guðmundur Hallgrímsson hefur komið með klaufskurðarbás þeirra vestlendinga og klippti klaufir á kúm hjá nokkrum fjölda bænda. Flestum virðist líka þessi þjónusta vel.

Búrekstraráætlanir:

Nýlega var tekið í notkun nýtt forrit til áætlunargerðar sem ber nafnið “Fjárráður”. Þetta forrit er nokkuð flóknara en það sem notað var áður en á líka að geta skilað okkur betri upplýsingum um búið og hvað það getur staðið undir mikilli fjárfestingu og hvað miklum afborgunum af skuldum. Eins og fyrri ár höfum við útbúið nokkrar rekstaráætlanir fyrir bændur oftast í kringum lánveitingar, endurfjármögnun eða fjárfestingar ýmis konar.

Búast má við auknum verkefnum á þessu sviði nú þegar bankarnir eru að fara yfir lánamál bænda en þá gera þeir kröfu um rekstraráætlun unna af búnaðarsambandi til að meta hvernig reksturinn getur tekist á við þær skuldir sem á rekstrinum hvíla.

Sauðfjárræktin 2009 – 2010  (AMJ)

Skýrsluhald – gæðastýring

Svipaður fjöldi og fyrr skilaði skýrslum í sauðfjárrækt eða samtals 241 aðili, á síðasta ári. Þeim fækkar stöðugt sem skila skýrslum á bókarformi en fjarvis.is hefur svo sannarlega slegið í gegn þar sem netsamband er orðið vel viðunandi. Alls eru 106 bú skráð í netskil á svæðinu og nálgast því óðfluga að vera helmingur skýrsluhaldara. Auk þess er drjúgur hluti bænda sem enn skilar í gömlu fjárvísi. Vonumst við til að með bættum tengingum á Ströndum og víðar, komi hluti þeirra nú inn í netskil á næsta skýrsluári. 

Kynbætur
Mikill áhugi er sem fyrr á ræktunarstarfinu, sem sést vel í miklum lambaskoðunum og góðri þátttöku í sæðingum. Hallfríður frá Víðidalstungu var með okkur í haust og eins hjálpaði Svanborg okkur eins og áður. Tæplega 20.000 lömb voru skoðuð sem er rúmlega 2.000 lömbum fleira en í fyrra. Virðist þar fyrst og fremst vera um að ræða að fleiri  láta skoða stærri gimbrahópa til að hafa meira úrval í ásetningnum. 

Haustið 2008 var sem fyrr metþátttaka í sæðingum, alls voru 4.304 ær sæddar miðað við 3.846 ær árið áður. Við höldum því fyrirkomulagi nú í ár eins og verið hefur að hafa 3 samliggjandi daga, þrjár fyrstu vikurnar í desember. Í kjölfar sæðinganna var í fyrsta skipti gengið í að skrá allar ær sem sæddar voru inn í skýrsluhaldsgrunninn. Því miður gekk illa að fá þessar skýrslur inn á okkar svæði og verður að gera bragarbót í þeim efnum nú í haust. Með því að skrá allar sæðingar inn í grunninn er hægt að fá afar gagnlegar upplýsingar um hvernig heldur úr þeim og því mikilvægt að þessu sé sinnt eins og öðrum þáttum skýrsluhaldsins. 

Okkar svæði er hvað öflugast á landinu að viðhafa afkvæmarannsóknir á hrútum. Í fyrra voru gerðar 86 afkvæmarannsóknir á svæðinu og er það fjölgun um 10 bú á milli ára auk þess sem afkvæmahópar eru víða að fara stækkandi. Núna þessa dagana er verið að vinna að uppgjöri á þessum rannsóknum eftir haustið og stefnt að því að þeim verði að mestu lokið í nóvember. Eftir því sem fleiri notfæra sér fjarvis.is verður þessi vinna auðveldari fyrir okkur en til að þessi gögn nýtist við hrútaval fyrir fengitíma er nauðsynlegt að lambaskoðanir séu skráðar sem fyrst inn. 

Fundir og námskeið

Mætt er á fjárræktarfélagsfundi hjá flestum fjárræktarfélögum á svæðinu, sé þess óskað. Þar er farið yfir skýrsluhaldið og reynt að vera með fróðleg erindi um eitthvað nýtt úr sauðfjárræktargeiranum. Núna 17. nóvember næstkomandi, verða síðan kynningarfundir á hrútakosti sæðingastöðvanna með Jóni Viðari, fyrst í Sævangi eftir hádegi og svo á Gauksmýri um kvöldið. 

Framtíðaráherslur?

· Meiri metnað í skýrsluhaldið. Skjót skil og vönduð skráning sem flestra gefa betri upplýsingar fyrr, sem síðan er hægt að hagnýta meira. 

Sæðingar – vorbók – lambadómar – sláturupplýsingar – haustbók. 

· Kynna þarf betur niðurstöður lambaskoðunar og stuðla þannig að meiri metnaði meðal bænda. Heilbrigður metnaður er forsenda árangurs.

· Leggja þarf meiri áherslu á kynbætur varðandi frjósemi og mjólkurlagni. 

· Hafa opna vinnudaga á búnaðarsambandskrifstofunum þar sem bændur geta komist í netsamband og unnið sitt skýrsluhald og fengið um leið aðstoð ef þarf.

· Leggja meiri áherslu á að ná hámarksafurðum/framlegð eftir vetrarfóðraða kind. Með hækkandi aðfangakostnaði er afkoma af afurðalitlum ám enginn. 

· Aðbúnaður – fóðrun – umhverfi. Horfa þarf í alla þætti sem geta stuðlað að meiri frjósemi og afurðasemi. 

· Um hvaða áherslur ættu næstu námskeið eða fundir að snúast? 

· Jarðræktin 2009 - 2010

Túnkortagerð og áburðarleiðbeiningar

Vinna við túnkortagerð var allnokkur á fyrri hluta ársins. Frá því að BHS fékk aðgang að loftmyndagrunni Loftmynda ehf hafa verið teiknuð ný túnkort fyrir 33 jarðir. Nokkur kort bíða vinnslu og virðist ásóknin í þessa þjónustu halda áfram hægt en örugglega. Á sumum svæðum eru loftmyndir þó óþarflega gamlar. 

Áframhaldandi áburðarhækkanir á árinu gerðu það að verkum að bændur leituðu allra leiða til að ná þeim kostnaði niður, m.a. með bættri nýtingu á búfjáráburði og aukinni ásókn í áburðarleiðbeiningar. Í þeirri vinnu kom vel í ljós hvað túnkort, ásamt reglulegum jarðvegs- og heysýnatökum eru nauðsynleg tæki svo hægt sé að gera áburðaráætlun af einhverju viti. Býsna margir bændur höfðu samband á skrifstofuna til að fá áburðarráðleggingar og þá kom oft í ljós að menn höfðu ekki hugmynd um hvað túnin hjá þeim væru stór!

Skurðamælingar

Árni Snæbjörnsson hefur verið hér árlega á ferðinni hin síðustu ár. Hann var á svæðinu í september og mældi fyrir nýjum skurðum og leiðbeindi með endurnýjun á framræslu.

Þroski túngrasa

BHS hefur fylgst með þroska túngrasa nú síðustu árin. Þær tölur og samanburður á milli ára er býsna fróðlegur. Í ár var meltanleikafall grasanna keimlíkt árinu 2007. Aftur á móti var uppskeran að mælast mun meiri en hún hefur gert síðustu ár. Í raun féll orkugildið tiltölulega hægt miðað við uppskeruaukninguna á milli vikna fram undir mánaðamótin júní/júlí.

Kornrækt

Aukinn áhugi á kornrækt er á svæðinu. V-Húnvetningar komu nú inn af fullum þunga og í heild má segja að árangur hafi verið góður á öllu svæðinu. Kornræktin á tvímælalaust eftir að skila sér í betri ræktunarmenningu á svæðinu og skila fjárhagslegum ávinningi þar sem vel gengur.

Úttektir á jarðabóta- og þróunarverkefnum

Á síðasta ári var farið í að veita styrki fyrir grasrækt og grænfóðurrækt. Aukinn úttektarvinna samhliða því lagðist á búnaðarsambandið og má ætla að 2 mánaðarverk fari nú í vinnu tengda þessum úttektum. Á síðasta ári var tekin út ræktun á rúmlega 900 hekturum. Þessa dagana er verið að ganga frá jarðræktarúttektum þessa árs og tölur fyrir umfangið því ekki orðnar ljósar. Einnig er alltaf eitthvað um úttektir vegna skurðaupphreinsunar, vatnsveituframkvæmda og endurbóta á útihúsum. Þessar úttektarferðir hafa svo verið nýttar til þess að taka jarðvegssýni þar sem beðið er um það.

Námskeið og fundir

Mætt er á búnaðarfélagsfundi ef þess er óskað. Í lok febrúar voru kornræktarfundur í Víðihlíð þar sem Jónatan Hermannsson og Ingvar Björnsson fræddu menn á stórskemmtilegum fundi um kornræktina. Í apríl var jarðræktarnámskeið með Ríkharði Brynjólfssyni í Sævangi á Ströndum.

Framtíðaráherslur?

· Að styrkja undirstöðurnar betur. Þ.e. hvetja til túnkortagerðar og jarðvegs- og heyssýnatöku. Miðað við hvað bændur er farnir að borga mikið fyrir áburðinn er alltof lítið tekið af sýnum.

· Að hvetja áfram bændur til að kalka og nýta þannig betur þann mikla næringarefnabanka sem leynist í súrum mýrum á svæðinu. Rækjuskelin sem fer í sjóinn í Hólmavík er t.d. mjög spennandi kostur til að bæta jarðveginn.

· Að nota veturinn til að kynna skýrsluhaldsforritið jörð.is fyrir bændum. Þar koma jarðvegs- og heysýnaniðurstöður sjálfkrafa inn. Þar er hægt að skrá inn uppskerutölur og gera áburðaráætlanir og er mjög gott tæki til þess að halda utan um ræktunarsögu túnanna.

Matarhlé

Erindi Eyþórs Einarssonar um rafrænt kjötmat og tengt efni. 
Eyþór Einarsson flutti erindi sitt um rafrænt kjötmat og fleira því tengt. EUROP kerfið var tekið upp á Íslandi árið 1998 sem dilkakjötsskrokkar eru metnir eftir í holdfyllingar- og fituflokka. Tilraunir hafa verið gerðar með rafrænt kjötmat síðan fyrir 1980 en tæki til þess hafa fyrst og fremst verið notuð fyrir nautgripi og svín en ekki til að flokka skv. EUROP kerfinu. Rafræna kjötmatið sem notast hefur verið við hér á landi spáir fyrir um vöðva- og fituhlutfall skrokka og hefur verið notað sem slíkt í Ástralíu og Nýja-Sjálandi. Kostir við rafrænt kjötmat er að það mat er staðlað, gefur auknar upplýsinga, s.s. útreikning á vefjahlutföllum og ræður við meiri hraða á vinnslulínunni. Rafræna kjötmatið metur hlutfall vöðva af skrokkþunganum og áætlar fituþykkt og reiknar auk þess hlutfall læra, hryggs og framparts af heildar skrokkþunganum. Vöðvahlutfallið er nátengt fitumagninu á skrokknum og því geta illa gerðir magrir skrokkar haft hærra vöðvahlutfall en vel gerðir feitir skrokkar. Velta má fyrir sér hvernig hægt sé að nota þetta samhliða EUROP matinu. Hugmynd að stjörnuflokk gæti verið skrokkur sem nái yfir 40,5% í læri og hrygg, séu yfir 15 kg fallþunga, flokkist í fituflokk 2 eða hærra og flokkist í E, U eða R. 
Verkefni Eyþórs snerist fyrst og fremst um að kenna tækinu að meta íslenskt dilkakjöt og kenna því EUROP matið. Það fól í sér úrbeiningu á fjölda skrokka, endurbætur á reiknijöfnum í tækinu, úttekt á kjötmatsmönnum, gagnasöfnun, og fleiri þætti. Könnun á samræmi milli yfirkjötmatsmanna og tvímælingagildi þeirra leiddi í ljós að betra samræmi var á milli þeirra í holdfyllingarflokkun en fituflokkun. Samræmi milli kjötmatsmanna í holdfyllingarmati var að meðaltali 84% og á milli kjötmatsmanna og rafræna kjötmatsins var samræmið 82%. Samræmi milli kjötmatsmanna í fitumati var að meðaltali 81% og samræmið á milli kjötmatsmanna og rafræna kjötmatsins var 70%. Hann velti auk þess fyrir sér í verkefninu hvort þörf væri á að taka tillit til fallþunga við fituflokkun. Niðurstaðan var að miðað við úrbeiningu skýrði fitumæling á síðu 74% af breytileikanum og með því að bæta fallþunganum inn í breytuna, skýrðust 76% af breytileikanum. Hann skoðaði einnig hversu vel líflambamælingar spáðu fyrir um vöðvahlutfall dilkaskrokka og hvaða mælingar væru mikilvægastar. Út úr því kom að ómfita og ómvöðvi skýrðu best vöðvahlutfall í skrokknum. Kyn var einnig mikilvægt en gimbrar reyndust hafa lægra vöðvahlutfall en hrútar með sömu mælingar. Í allt skýrðu allar lambamælingar og stiganir 40% af breytileika í flokkun. Hann reiknaði einnig út arfgengi og erfðafylgni milli líflambamælinga og rafræns kjötmats til að kanna hvort hið rafræna EUROP mat gefi jafn góða erfðafylgni og núverandi mat. Arfgengi EUROP vöðvamats reyndist svipað hjá rafræna matinu (0,32) og mati kjötmatsmanna (0,35). Arfgengi á EUROP fitumati reyndist örlítið lægra eða 0,29 hjá rafræna matinu en 0,31 hjá kjötmatsmönnunum. Hæst arfgengi reyndist á hlutfalli hryggs af skrokknum eða 0,63. Nú er unnið að því að fá starfsleyfi fyrir búnaðinn og leysa hagnýt atriði varðandi notkun á rafrænu mati, t.a.m. ef tekinn hefur verið burt hluti af skrokknum við snyrtingu, skrokkurinn sveiflast of mikið á ránni áður en mynd er tekin o.s.frv. Miðað við komna reynslu ætti tækið að geta sparað einn mann en alltaf þyrfti einn mann til að hafa eftirlit með tækinu og meta þá skrokka sem ekki ganga í gegn. 

Fjölmargar fyrirspurnir og ábendingar komu frá fundarmönnum samhliða erindi Eyþórs og svaraði hann þeim skilmerkilega.

Umræður

Að loknum skýrslum og erindi Eyþórs var orðið gefið laust fyrir umræður. 

Björn Torfason á Melum las upp úr bréfi frá Vinnueftirlitinu þar sem verið er að gera auknar kröfur á bændur um öryggisáætlanir ofl.

Nokkur umræða var í kjölfar þess en Vinnueftirlitið hefur verið að gera allsherjar úttekt á bæjum í Árneshreppi og Bæjarhreppi. 

Vaxtarsprotar á Ströndum

Matthías Lýðsson flutti erindi um vaxtarsprota á Ströndum. Landbúnaður og landnytjar í héraðinu samanstanda fyrst og fremst af sauðfjárrækt og hlunnindanytjum, s.s. æðarrækt, rekavið, vötnum og veiði, heitu vatni og bleikjueldi. Tækifæri leynast í að selja afurðir beint frá býli. Hann taldi til fleiri tækifæri s.s. í skógrækt, repjurækt, metanframleiðslu, tækjasamvinnu og bættri nýtingu áburðar og minnti á að standa þarf vörð um ræktunarlandið. Í sjávarútvegi er fiskvinnsla, fiskmarkaður, rækjuverksmiðja og grásleppuhrognaverkun. Í rækjuvinnslunni leynast möguleikar á úrvinnslu á rækjuskel. Verið er að gera tilraunir með kræklingarækt sem ganga vel. Hólmavík er fyrst og fremst þjónustustaður, þar eru mörg störf í opinberri þjónustu, t.a.m. í vegagerð, við Orkubú Vestfjarða, grunnskóla o.s.frv. Á Hólmavík er einnig þróunarsetur, víða í sýslunni starfar handverksfólk og auk þess eru rithöfundar, sagnfræðingar, skógfræðingar, listamenn við störf í sýslunni. Áhersla hefur verið lögð á sýningar, söfn og hátíðar, s.s. Galdrasýningu, Sauðfjársetur, Kört, Bryggjuhátíð, Hamingjudaga, Djúpavíkurdaga og Borðeyrarhátíð. Ferðaþjónusta hefur byggst mikið upp, um 13 gististaðir eru á Ströndum, boðið er upp á Grímseyjarskoðun, hestaferðir, fuglaskoðun og margt fleira. Hann taldi enn mikið ónumið land í þeirri grein á Ströndum og hægt að tengja hana enn meira við náttúru, menningu, rannsóknir, menntun og atvinnu. Hann minnti í lokin á að til að svona vaxtarsprotar nái að dafna þarf jákvæðni og stuðning. 

Breytingar á skipulagi leiðbeiningaþjónustu á landsvísu

Jón Gíslason flutti erindi um hvaða hugmyndir eru í gangi um breytingu á faglegu starfi Búnaðarsambandins í kjölfar fyrirhugaðra breytinga í leiðbeiningaþjónustu á landsvísu. Er þetta vegna niðurskurðar sem ljóst er að mun verða á næstu árum vegna niðurskurðar á búnaðarlagasamningi. Hugmyndir eru uppi um sameiningu leiðbeiningaþjónustu búnaðarsambandanna og Bændasamtaka Íslands í eitt rekstrarfélag. Ekki er inni í þeim hugmyndum að sameina kúasæðingar. Að óbreyttu þyrfti að fækka starfsfólki í leiðbeiningaþjónustunni og/eða taka upp meiri gjaldtöku fyrir þjónustu. Hann ræddi einnig ESB samningaviðræðurnar og þá umræðu hvernig ætti að taka á því en niðurstaða nýafstaðins formannafundar Búnaðarsambandanna var að nauðsynlegt sé að leggja mikla vinnu í að ná góðum samningsdrögum, þrátt fyrir að Bændasamtökin séu alfarið á móti inngöngu í ESB, ef til þess kæmi að við gengjum inn í ESB. 

Fundarstjóri gaf orðið laust fyrir umræður og búnaðarþingsmál

Magnús Sigurðsson tók til máls, þakkaði góð erindi sér í lagi áhugavert erindi hjá Matthíasi. Hann ræddi einnig sameiningu búnaðarsambanda og taldi að varlega þyrfti að fara í slíkt. 

Skúli Einarsson tók til máls. Hann ræddi kúasæðingar og lagði til að fundurinn ályktaði um að verði af sameiningu búnaðarsambanda, þá myndu kúasæðingarnar fylgja með. 

Magnús Sigurðsson tók aftur til máls og ítrekaði að vera þyrfti á verði í ESB málum, þó að nú virðist vera andstaða við það meðal þjóðarinnar, þá gæti það breyst hratt. 

Matthías Lýðsson tók til máls og ræddi sameiningu búnaðarsambanda. Hann taldi að ljóst þyrfti að vera hvort og hversu mikið myndi hagræðast í rekstri við sameiningu áður en farið yrði út í slíkt. Hann tók einnig undir mál Magnúsar og Jóns varðandi ESB málin. 

Linda Ævarsdóttir spurði hvað væri að frétta af Strandabókinni margfrægu. 

Matthías Lýðsson svaraði því að búið væri að loka flestum köflunum. Verið væri að leggja lokahönd á frágang. Hann þakkaði einnig góð erindi. 

Guðbrandur  Björnsson tók til máls og gagnrýndi val hrúta inn á sæðingarstöðvarnar. 

Fundarstjóri þakkaði fundarmönnum góðan fund og sleit fundi um fimmleytið. 

Var síðan farið í heimsókn í nýju fjárhúsin hjá Ragnari á Heydalsá . 

